
Id-delegazzjonijiet isibu fl-anness il-konklużjonijiet tal-Kunsill dwar it-Tisħiħ tal-Kooperazzjoni 

EU-Ukrajna dwar is-Sigurtà Interna, adottati mill-Kunsill fit-3584 laqgħa tiegħu li saret fis-

7 ta' Diċembru 2017. 

 



 

 

15615/17   van/CD/yc 2 
ANNESS DGD 1C  MT 
 

ANNESS 

KONKLUŻJONIJIET TAL-KUNSILL 

DWAR IT-TISĦIĦ TAL-KOOPERAZZJONI UNJONI EWROPEA-UKRAJNA DWAR IS-

SIGURTÀ INTERNA 

WAQT LI JISSOTTOLINJA l-bżonn ta' impenn preventiv ma' pajjiżi mhux tal-UE u li jiżdied 
kemm jista' jkun il-valur miżjud tad-djalogi ta' politika eżistenti sabiex jiġu indirizzati l-kawżi 
ewlenin tal-kwistjonijiet tas-sigurtà kif deskritt fl-Aġenda Ewropea dwar is-Sigurtà1, 

B'KONT MEĦUD tal-prinċipji tal-Politika Ewropea tal-Viċinat tal-UE, li jenfasizzaw l-importanza 
ta' relazzjoni speċjali mal-ġirien tal-UE sabiex jitrawmu l-istabbiltà u s-sigurtà2, 

WAQT LI JIRRIKONOXXI l-isforzi u r-riżultati tanġibbli li l-Ukrajna kisbet fl-implimentazzjoni 
tal-punti ta’ riferiment kollha tal-pjan direzzjonali għal-liberalizzazzjoni tal-viża u r-rieda tagħha li 
tkompli b’riformi sostenibbli fl-oqsma rilevanti għall-Ukrajna, kif ukoll is-sigurtà interna tal-UE, 

WAQT LI JENFASIZZA r-riżultat mistenni li ntlaħaq qbil dwaru fis-Summit tas-Sħubija tal-Lvant 
rigward it-tisħiħ tar-reżiljenza tal-pajjiżi tas-Sħubija tal-Lvant, inkluż permezz ta' kooperazzjoni 
aktar b'saħħitha fil-qasam tas-sigurtà ċivili u ż-żieda tar-reżiljenza tal-pajjiżi sħab permezz tar-
riforma tas-settur tas-sigurtà ċivili, l-implimentazzjoni tal-ġestjoni integrata tal-fruntieri, it-tfixkil 
tal-kriminalità organizzata, l-indirizzar tat-theddid ibridu, il-ġlieda kontra t-terroriżmu, il-
prevenzjoni tar-radikalizzazzjoni u t-tkabbir taċ-ċibersigurtà3, 

                                                 
1 COM(2015) 185 final, 28 ta' April 2015 
2 15169/15 
3 SWD(2016) 467 final, 15 ta' Diċembru 2016; SWD(2017) 300 final, 9 ta' Ġunju 2017; 

14821/17 

B'KONT MEĦUD tal-Konklużjonijiet tal-Kunsill dwar l-Istrateġija ta' Sigurtà Interna Mġedda 
għall-Unjoni Ewropea 2015-20204 u r-rieżami tagħha ta' nofs it-terminu5, li jidentifikaw bħala 
qasam ta' prijorità t-tisħiħ tar-rabtiet bejn il-politiki interni u esterni tas-sigurtà, biex isir progress 
lejn l-implimentazzjoni tal-Istrateġija Globali għall-Politika Estera u ta' Sigurtà tal-Unjoni 
Ewropea6 u Unjoni tas-Sigurtà7 effikaċi u ġenwina bit-tisħiħ tal-kooperazzjoni ma' pajjiżi 
prijoritarji mhux tal-UE, inkluż dawk fis-Sħubija tal-Lvant, fl-oqsma tal-ġlieda kontra t-terroriżmu 
u l-prevenzjoni tal-firxa tal-estremiżmu vjolenti u r-radikalizzazzjoni, il-ġlieda tal-kriminalità 
transnazzjonali serja u organizzata, kif ukoll il-ġlieda kontra ċ-ċiberkriminalità u l-indirizzar tat-
theddid ibridu, 

WAQT LI JIBBAŻA FUQ il-Ftehim ta' Assoċjazzjoni8 bejn l-UE u l-Istati Membri tagħha, u l-
Ukrajna, fejn il-partijiet bl-impenn li jiġġieldu l-kriminalità organizzata, jiżviluppaw ġestjoni tal-
fruntieri, jistabbilixxu flimkien politika effikaċi u preventiva kontra l-migrazzjoni illegali u jżidu l-
kooperazzjoni fil-ġlieda kontra t-terroriżmu, 

WAQT LI JISSOTTOLINJA l-impenn tal-UE li tiġġieled kontra t-terroriżmu u l-kriminalità serja u 

organizzata, f’konformità sħiħa mad-drittijiet tal-bniedem u l-istat tad-dritt, 

WAQT LI JENFASIZZA l-importanza tal-kontribut tas-sigurtà interna tal-Ukrajna b'mod effiċjenti 

u kkoordinat u WAQT LI JIRRIKONOXXI li l-awtoritajiet rilevanti tal-UE u l-Istati Membri 

għandhom iqisu bl-istess mod is-sitwazzjoni tas-sigurtà interna fl-Ukrajna, 

WAQT LI JIKKONSIDRA l-importanza għall-Aġenziji ĠAI tal-UE rilevanti, f'konformità mar-

riżorsi finanzjarji u umani disponibbli tagħhom, li jippermetti li tiġi stabbilita kooperazzjoni mal-

awtoritajiet xierqa tal-pajjiżi ta' prijorità  , inkluż l-Ukrajna, biex isaħħu l-kapaċità relatata mas-

sistemi tal-informazzjoni, speċjalment fir-rigward tal-kondiviżjoni tal-għarfien u l-aħjar prattiki 

rigward it-tiġdid tal-bażijiet ta' data biex tkun żgurata koerenza mal-bażijiet ta' data tal-UE, 

                                                 
4 9798/15 
5 13319/17 
6 10715/16 
7 COM(2016) 230 final, 20 ta' April 2016 
8 ĠU L 161, 29 ta' Mejju 2014, p. 3 

WAQT LI JIRRIKONOXXI l-impatti possibbli li l-konflitt fl-Ukrajna tal-Lvant jista' jkollu fuq is-

sigurtà interna b'mod ġenerali tal-Ukrajna kif ukoll tal-UE, 

WAQT LI JTENNI l-appoġġ ma jaqta' xejn tal-UE għall-għaqda, is-sovranità, l-indipendenza u l-

integrità territorjali tal-Ukrajna, 

WAQT LI JINNOTA l-importanza li jitkompla t-titjib fil-kooperazzjoni tal-UE u tal-Ukrajna kontra 

t-theddid komuni tat-traffikar illeċitu tal-armi tan-nar kif iddikjarat fil-Pjan ta' Azzjoni tal-UE 

kontra t-traffikar u l-użu illeċitu tal-armi tan-nar u l-isplussivi9, 

IL-KUNSILL, 

JENFASIZZA li l-appoġġ għall-Ukrajna fl-iżvilupp ulterjuri tal-ġestjoni integrata tal-fruntieri 

tagħha u l-ġestjoni tal-migrazzjoni, inkluż l-infurzar tal-liġi bl-użu tal-intelligence u l-ġestjoni tal-

identità abbażi tal-bijometrija, ser ikunu ta' benefiċċju dirett għall-UE, b'mod speċjali b'kont meħud 

tal-kisba tas-sistema ta' vjaġġar mingħajr viża u b'kont meħud li l-funzjonament tal-ġestjoni tal-

fruntieri u l-migrazzjoni għandu impatt dirett fuq l-indirizzar tal-kriminalità transkonfinali, 

JENFASIZZA li l-ġlieda kontra l-kriminalità transnazzjonali serja u organizzata, inkluż il-

faċilitazzjoni tad-dħul klandestin ta' migranti u t-traffikar ta' bnedmin, armi tan-nar, u oġġetti u l-

kriminalità organizzata kontra l-proprjetà għandhom ikunu l-oqsma ta' konċentrazzjoni b'appoġġ 

għall-Ukrajna u b'hekk huwa importanti li tkun involuta l-Ukrajna fil-Pjanijiet ta' Azzjoni 

Operazzjonali rilevanti taċ-Ċiklu ta' Politika tal-UE għall-kriminalità internazzjonali organizzata u 

serja kull fejn jeħtieġu l-bżonnijiet operazzjonali u skont it-Termini ta' Referenza taċ-Ċiklu ta' 

Politika tal-UE, u li tkun iffaċilitata l-kooperazzjoni man-netwerks rilevanti tal-awtoritajiet tal-

infurzar tal-liġi tal-Istati Membri10, kif diskuss fil-Grupp ta' Ħidma dwar l-Infurzar tal-Liġi 

(LEWP)11, 

                                                 
9 COM(2015) 624 final, 2 ta' Diċembru 2015 
10 Netwerks li qed jiġu ssorveljati mill-Grupp ta' Ħidma dwar l-Infurzar tal-Liġi 
11 11842/17 

JIRRIKONOXXI t-theddid ibridu12 li l-Ukrajna kellha quddiemha, bħala sinjal bikri ta' twissija 

għall-Istati Membri dwar it-theddid possibbli għas-sigurtà interna li qed ifeġġ u jqisha possibbiltà 

biex wieħed jitgħallem mill-esperjenza tal-Ukrajna, 

JINNOTA li l-kuxjenza akbar mit-theddid ibridu li jaffettwa l-viċinat qarib tal-UE ser 

tikkontribwixxi għal aktar sigurtà interna fl-UE u tippermetti l-koordinazzjoni ta' approċċ ibbażat 

fuq il-ħtiġijiet b'appoġġ għall-Ukrajna, kif enfasizzat fil-Komunikazzjoni biex jiġi miġġieled it-

theddid ibridu13, li tappella għat-tisħiħ tal-kooperazzjoni mal-pajjiżi tas-Sħubija tal-Lvant, u kif 

jissemma fil-Komunikazzjoni dwar il-bini ta' ċibersigurtà b'saħħitha għall-UE14, li tiddeskrivi li l-

isforzi ta' appoġġ biex tissawwar ir-reżiljenza nazzjonali fil-pajjiżi mhux tal-UE ser iżidu l-livell ta' 

ċibersigurtà fid-dinja, b'konsegwenzi pożittivi għall-UE, 

JENFASIZZA l-prevenzjoni u l-ġlieda tal-korruzzjoni fil-livelli kollha ta' kooperazzjoni u appoġġ 

għall-Ukrajna, kif ukoll it-tisħiħ ta' ġudikatura indipendenti u tal-korpi tal-infurzar tal-liġi, bħala 

kwistjoni ta' prijorità orizzontali, 

JENFASIZZA l-ħtieġa li jingħata appoġġ lill-awtoritajiet tal-infurzar tal-liġi tal-Ukrajna fl-oqsma 

msemmija hawn fuq u li l-awtoritajiet tal-Ukrajna jingħataw assistenza biex iqarrbu s-sistema tal-

infurzar tal-liġi tagħhom lejn l-istandards tal-UE biex ikun hemm aktar kooperazzjoni, 

JISTIEDEN lill-Aġenziji ĠAI tal-UE biex jintensifikaw aktar il-kooperazzjoni mal-Ukrajna fi ħdan 

il-mandat, il-kapaċità u l-prijoritajiet tagħhom (filwaqt li jikkoordinaw, fejn rilevanti, l-attivitajiet 

ta' appoġġ tal-Grupp ta’ Appoġġ għall-Ukrajna (SGUA) u atturi oħra rilevanti tal-UE), b’mod 

partikolari: 

– il-Europol fl-iskambju tal-aħjar prassi u l-iżvilupp ta' aktar kooperazzjoni operazzjonali, 

inkluż il-kooperazzjoni maċ-Ċentru Ewropew taċ-Ċiberkriminalità (EC3) tal-Europol, 

– il-Frontex fit-tkomplija tal-appoġġ b'rabta mal-ġestjoni integrata tal-fruntieri, inkluż pariri 

strateġiċi, proġetti ta' assistenza teknika u kooperazzjoni operazzjonali, 

                                                 
12 bħat-theddid ibridu elenkat fid-dok. JOIN(2016) 18 final, 6 ta' April 2016: ir-reklutaġġ u d-

direzzjoni ta' atturi delegati, iċ-ċiberattakki, l-immirar tal-infrastruttura kritika, il-pressjoni u 
l-influwenza ekonomika, il-kampanji ta' informazzjoni ħażina, il-ksur tas-sistema tal-
fruntieri u l-ordni pubbliku 

13 JOIN(2016) 18 final, 6 ta' April 2016 
14 JOIN(2017) 450 final, 19 ta' Settembru 2017 



 

 

15615/17   van/CD/yc 6 
ANNESS DGD 1C  MT 
 

– is-CEPOL fil-parteċipazzjoni fl-attivitajiet ta' taħriġ fl-infurzar tal-liġi tal-Aġenzija u għal dan 

il-għan anke tħeġġeġ lill-Ukrajna biex tiffinalizza l-proċess tal-iffirmar tal-arranġament ta' 

ħidma bejn is-CEPOL u l-Ukrajna, 

– il-Eurojust fl-iżvilupp ta' aktar kooperazzjoni u l-impenn mal-Ukrajna, 

L-ISTATI MEMBRI JAQBLU: 

– li jivvalutaw u jiddiskutu f'kooperazzjoni mal-Kumitat Permanenti għall-kooperazzjoni 

operattiva dwar is-sigurtà interna (COSI) u l-Kumitat Politiku u ta' Sigurtà (PKS) darba fis-

sena jew b'mod aktar frekwenti, jekk ikun meħtieġ, it-theddid possibbli għas-sigurtà interna 

b'rabta mas-sitwazzjoni fl-Ukrajna u fejn adatt ma' pajjiżi oħrajn tas-Sħubija tal-Lvant, kull 

meta jkun meħtieġ u fuq talba tal-Istati Membri abbażi tal-valutazzjonijiet imħejjija miċ-

Ċentru tal-Intelligence u tas-Sitwazzjonijiet tal-UE u l-Europol, bil-ħsieb li jiġu żgurati 

reazzjonijiet ikkoordinati mill-UE u li tingħata gwida strateġika lill-awtoritajiet rilevanti tal-

Istati Membri u l-Aġenziji tal-ĠAI tal-UE, 

– li jiffaċilitaw l-involviment tal-Ukrajna fil-Pjanijiet ta' Azzjoni Operazzjonali taċ-Ċiklu ta' 

Politika tal-UE għall-kriminalità internazzjonali organizzata u serja, fejn rilevanti, kull meta l-

bżonnijiet operazzjonali jitolbu dan u skont it-Termini ta' Referenza taċ-Ċiklu ta' Politika tal-

UE, u fil-ħidma tan-netwerks xierqa tal-awtoritajiet tal-infurzar liġi tal-Istati Membri15, 

abbażi tax-xejriet tal-kriminalità, 

                                                 
15 Netwerks li qed jiġu ssorveljati mill-Grupp ta' Ħidma dwar l-Infurzar tal-Liġi 

– li jistiednu lill-Grupp ta' Appoġġ għall-Ukrajna (SGUA) flimkien mal-Missjoni ta' 

Konsulenza tal-Unjoni Ewropea (EUAM), l-Ukrajna u atturi oħrajn tal-UE biex l-Istati 

Membri jinżammu infurmati permezz tal-COSI u l-KPS (u korpi rilevanti oħra jekk xieraq) 

dwar il-bżonnijiet Ukreni ta' assistenza fil-qasam tar-riforma tas-settur tas-sigurtà ċivili u lill-

EUAM biex tkompli twettaq l-eżerċizzju regolari ta' ġbir ta' informazzjoni tal-attivitajiet 

eżistenti tal-UE u l-Istati Membri, biex b'hekk l-Istati Membri jingħataw għajnuna biex 

jidderieġu l-assistenza b'mod aktar effikaċi, jevitaw id-duplikazzjoni u jisfruttaw kull azzjoni 

mid-donaturi rilevanti tal-UE jew oħrajn fl-Ukrajna, 

– li jfittxu li jikkoordinaw il-pjanijiet u l-attivitajiet ta' assistenza bilaterali tagħhom fir-rigward 

tal-Ukrajna mal-SGUA u l-EUAM fi stadju bikri sa fejn huwa possibbli, b'kont meħud tal-

għarfien espert fuq il-post tal-EUAM u atturi oħra tal-UE dwar is-settur tas-sigurtà ċivili tal-

Ukrajna, 

li jissorveljaw u jiġbru informazzjoni statistika, flimkien mal-Kummissjoni u s-SEAE, fir-

rigward tal-iżviluppi b'impatt fuq is-sigurtà interna tal-UE fil-Viċinat tal-Lvant, bħaċ-

ċiberkriminalità, it-traffikar tal-bnedmin, it-traffikar tal-armi tan-nar illegali, il-kriminalità 

organizzata kontra l-proprjetà u jekk ikun hemm bżonn iqisu reazzjonijiet ta' politika 

adegwati. 

